
INTRODUCIÓN 
 
 
O presente PLAN TIC   de Centro toma como punto de partida os 
seguintes documentos: 
 

- A lei orgánica de educación  que establece que a comprensión lectora, 
a expresión oral e escrita, a comunicación audiovisual, as tecnoloxías 
da comunicación e da información  e a educación en Valores 
traballarase en todas as áreas. 

- O decreto 130/2007, do 28 de xuño , polo que se establece o Currículo 
da Educación Primaria en Galicia no seu Artigo 6º  establece que os 
centros docentes elaborarán e aplicarán, o plan de introdución das 
tecnoloxías da información e da comunicación que se axustará as 
directrices que se publican no anexo V deste decreto. 

 
Ademais deste fundamentos legais  dito Plan parte dunha observación 
estrita da realidade do centro en canto a situación con respecto ás tics de 
todos os implicados, sabendo que o colexio non pode vivir de costas cara 
unha sociedade que cambia a ritmo vertixinoso no tocante ó achegamento ó 
mundo da información. 
 
 
O plan tic debe ser un documento que sirva como referencia para todas as 
actuacións relativas as TICs do Centro e polo tanto terá vinculación cos 
seguintes documentos do Centro: 
- debe incorporarse ao Proxecto Educativo de centro  
- debe terse en conta para desenvolver o proxecto anual tic do centro,que 
se debe incluír cada curso na Programación Xeral Anual  
-As actividades  previstas deben reflectirse nas programacións de ciclo  e 
de aula  de cada mestre/a. 
 
As finalidades  deste Plan Tic son: 
 
- integrar todas as intervencións do Centro destinadas ao tratamento da 

información e adquisición da competencia dixital  
- procurar a adquisición da competencia dixital e tratamento da 

información así coma doutras competencias básicas  como a 
competencia lingüística, competencia social, competencia de aprender a 
aprender entre outras. 

ORGANIZACIÓN E DINAMIZACION DO CENTRO 
 
A L.O.E. establece por primeira vez a obriga de constituír nos centros un 
Equipo de Apoio ás TICs  cun coordinador á fronte. Este xeito de traballo (que 
xa existía no noso Centro antes aínda da entrada en vigor da lei) está a dar 
excelentes resultados no que se refire á dinamización e ó fomento do uso 
educativo das Novas Tecnoloxías. 
O Equipo de Apoio ás TICs reúnese os últimos martes de cada mes, de 16:00 a 
17:00 horas, e sempre que sexa necesario. Está constituído polos seguintes 
membros: 
Un representante de cada ciclo máis un representante de cada comisión dos 
distintos proxectos do centro e en especial colaboración co equipo da 
biblioteca. 
A filosofía que agroma na Comisión é colaborar co resto dos equipos 
existentes no Centro  (Equipo de Biblioteca, Equipo de Normalización 
Lingüística, Plan de Convivencia) de xeito que, ó evitar as duplicidades, as 
propostas queden reforzadas, aborden todas as competencias e adquiran un 
carácter globalizado e integrador. 
 
O mantemento e actualización da páxina web do Centro ten un papel central 
nesta Comisión. Por unha banda, a páxina web emprégase como lugar virtual 
onde se aloxan actividades e enlaces elixidos pola súa calidade para traballar 
as distintas áreas e materias. Por outra, é o expositor a través do cal damos a 
coñecer á Comunidade Educativa o quefacer cotiá do noso Centro. 
 
O Equipo de Apoio ás TICs, co asesoramento da Coordinadora encárgase de: 
 
� Organizar os horarios de uso da Aula de Informática e do Recuncho do EDI.  
�  Organizar e optimizar o uso dos recursos tecnolóxicos (incluíndo 

actualizacións e reposicións). 
�  Elevar propostas para a formación do profesorado: xornadas de 

autoformación.  
� Asesoramento formativo externo e interno; información sobre cursos, 

congresos e xornadas de formación; grupos de traballo... 
�  Elaborar titoriais multimedia para uso didáctico de mestres, pais/nais e 

alumnos/as. 
�  Asesorar ó profesorado na elaboración de materiais didácticos multimedia. 
�  Presentar novas ferramentas tecnolóxicas, valorando as posibilidades 

educativas das mesmas. 
�  Manter actualizados a páxina web e os blogs do Centro, por constituír as 

principais canles de comunicación cara ó exterior. 
�  Buscar e seleccionar recursos educativos on-line 
�  Organizar os cursos de alfabetización dixital de pais/nais. 
�  Elaborar o Proxecto TIC e os plans anuais. 
�  Formular propostas de mellora. 

�  Representar ó Centro en diferentes grupos e plataformas educativas: 
Tadega, Educared, Proxecto Grimm, proxectos Etwinning, Arce, PLAMBE… 

 
 
Respecto da sesión semanal  que cada grupo ten asignada na Aula de 
Informática, establécense os seguintes criterios: 
 
�  como norma xeral, os titores dos grupos-aula son os encargados de 

dinamizar a sesión. En casos excepcionais poderán estar apoiados por 
outro docente; 

�  por razóns de organización horaria do Centro, os alumnos e alumnas do 5º 
ou 6º curso de Primaria estarán acompañados por un mestre distinto á súa 
titora; 

�  os grupos de 4º, 5º e 6º de Primaria teñen asignada a máis unha sesión de 
Lingua Inglesa na Aula de Informática. 

 
Por último, os equipos portátiles e os carros tecnolóxicos (portátil, canón e 
altofalantes) están á disposición dos mestres solicitantes, en función das súas 
programacións de aula. Para unha mellor optimización deste recurso, terase en 
conta que: 
 
�  Cada ciclo ten instalada unha pantalla de proxección na aula máis 

espazosa, coa intención de poder desenvolver actividades de gran grupo 
que requiran soporte tecnolóxico. 

 
� Na Aula de Informática existe un calendario no que cada mestre pode 

reservar o uso dos equipos portátiles para unha data ou sesión 
determinadas. 

 
 

 
FUNCIÓNS  DA PERSOA DINAMIZADORA DO PLAN TIC 

 
As funcións  que deberá levar a cabo son: 
 
1. Convocar e presidir as reunións da comisión TIC. 
2. Redactar o Proxecto Anual de Incorporación das Novas Tecnoloxías na aula. 
3. Asesorar ó profesorado na selección, deseño e elaboración de actividades 
didácticas que integren as TIC. 
4. Orientar ós docentes sobre os recursos dispoñibles na rede e no noso 
espazo web. 
5. Fomentar a creación de contidos educativos por parte do profesorado e a 
súa difusión, sobre todo a través da páxina web. 
6. Organizar e actualizar o espazo web difundindo as actividades realizadas e 
os materiais elaborados. 
7. Optimizar o emprego dos recursos tecnolóxicos do Centro. 
9. Actuar de enlace entre o Centro, o Equipo de Contidos Educativos da 
Consellería, e o CEFORE. 
10.Avaliar o proxecto e articular as canles de mellora se fora preciso. 
11.Elaborar a memoria do proxecto. 

ESPAZOS E RECURSOS 
 
 
A posta en marcha deste plan obriga tamén a  facer un deseño dos espazos e 
recursos e a unha catalogación de todos os recursos tecnolóxicos do centro: 
 
- A aula de informática mentres non existan nas aulas os recursos necesarios 
para pasar de “ir a buscar a tecnoloxía” a “empregar a tecnoloxía na aula” 
dependentes desta  aula estarán catalogados todos os recursos tecnolóxicos 
existentes no centro aínda que por motivos de optimización e operatividade 
están aloxados en distintas aulas.  
 
- Os recunchos informáticos de aula, rincóns de ordenador nas aulas. 
- Espazos dos Encerados Dixitais Interactivos. 
- Espazos de traballo dos mestres: sala de mestres, oficinas, titorías 
-Sistema de cableado en todo o colexio  e dúas wifi. 
 
 
Por outra banda, os recursos tecnolóxicos á disposición da Comunidade 
Educativa están distribuídos do seguinte xeito: 
 
Andar superior 
 

� Unha aula de informática con 14 monitores e canón de vídeo con 
pantalla de proxección, escáner, impresora e periféricos. 

� Ordenador portátil MACBOOK 
� Ordenador notebook 7¨ 
� Cámara de fotos, cámara de vídeo. 
� Biblioteca 4 ordenadores (3 táctiles) máis un EDI 
� Tres ordenadores para o equipo directivo con tres impresoras e 
� un escáner, 2 fotocopiadoras 
� Salón de actos con ordenador portátil, canón e EDI, televisión , vídeo e 

DVD 
� Portátiles asignados ó equipo directivo. 
� Ordenador  Departamento de Orientación 
� Ordenador aula de apoio 

 
 
Andar medio 
 

� Dous ordenadores na sala de mestres con impresora e  fotocopiadora en 
rede 

� 8  aulas de primaria con recuncho informático. 
� Carro tecnolóxico móbil (ordenador,canón, altofalantes) 
� Tres aulas con pantalla de proxección, unha por ciclo. 
� Portátil  especialista Inglés 
� Minicadeas de música, unha por aula 

Andar baixo 
 
�  6 aulas de infantil con recuncho informático. 
� EDI  de uso compartido 
� Canón de vídeo  con pizarra de proxección nunha aula.. 
� cámara de fotos 
� fotocopiadora 
� dúas impresoras 
� Televisión, vídeo e DVD 
� ordenador portátil e canón na aula de música e cadea  musical. 
� ordenador  aula de P.T. 
� ordenador  local do ANPA  
� Mini cadeas de música, unha por aula 
 
 
 
 

OBXECTIVOS 
 
Tres son os grandes obxectivos que nos propoñemos: 
  
1. Contribuír á integración das TICs  no proceso ensino-aprendizaxe, ben 
sexa empregando recursos existentes ou ben creando outros que se adapten 
ás novas necesidades didácticas e metodolóxicas de cada docente na súa 
práctica educativa cotiá 
 
2. Conseguir  que as Novas Tecnoloxías se convertan, no noso Centro, en 
auténticas impulsoras  de proxectos de innovación e renovación pedagóxica 
que cheguen a dinamizar a vida e o quefacer cotiá da Comunidade Educativa. 
 
3. Establecer redes e comunidades de aprendizaxe , colaboración e 
intercambio con outros centros educativos, de xeito que podamos coñecer 
experiencias innovadoras no uso das novas tecnoloxías que cheguen a incidir 
na utilización das mesmas no noso propio centro educativo 

ACTIVIDADES  
 
 
As propostas de traballo, ademais de ser variadas e adaptadas a cada nivel, 
pretenden implicar á totalidade da Comunidade Educativa así:  
 
Cara ó Alumnado: 
 
�sesións semanais de traballo na Aula de Informática de acordo coa 
programación de aula e apoiando o proxecto documental integrado proposto 
dende a Biblioteca. 
�sesións no recuncho EDI; 
�actividades específicas como:  
 
1. Na crista da onda (elaboración de podcasts) 
 
Preténdese con esta actividade: 
 
1. Fomentar a expresión oral e o discurso coherente. 
2. Traballar a competencia de Aprender a aprender a partir de proxectos de 
investigación sobre temas variados que esixan procesos de análise, reflexión, 
traballo en equipo, síntese e reelaboración da información. 
3. Contribuír á alfabetización dixital do alumnado e do profesorado. 
 
2. 3, 2, 1, rodando! (elaboración de vídeos educati vos) 
 
Preténdese con esta actividade: 
 
1. Fomentar a expresión (visual, artística, oral, corporal...) e o discurso 
coherente. 
2. Traballar a competencia de Aprender a aprender a partir de proxectos de 
investigación sobre temas variados que esixan procesos de análise, reflexión, 
traballo en equipo, síntese e reelaboración da información. 
3. Contribuír á alfabetización dixital do alumnado e do profesorado. 
4. Chegar a entender a imaxe como un xeito de expresión que esixe o 
coñecemento duns códigos establecidos. 
5. Iniciar ó alumnado na análise crítica das mensaxes visuais que chegan ata 
nós de xeito cotián 
 
3. Actividades para a compensación das desigualdade s sociais 
 
Preténdese con esta actividade: 
 
1. Compensar a fenda dixital que se poida detectar entre o alumnado por 
motivos socioeconómicos. 
2. Fomentar a igualdade de oportunidades na Educación 

4. Actividades  N.E.E 
 
Preténdese con esta actividade: 
 
1. Achegar á tecnoloxía ó alumnado con N.E.E, aproveitando a motivación dos 
medios para acadar os obxectivos nas distintas áreas. 
2. Axudar ó desenvolvemento da autoestima. 
 
5. Concursos on-line 
 
Preténdese con esta actividade: 
 
1. Promover a participación e implicación de toda a Comunidade Educativa 
(alumnado, profesorado e familias) nas actividades propostas ó abeiro do Plan 
Anual de Lectura e do Proxecto Documental Integrado. 
2. Incentivar o uso da Internet e das novas tecnoloxías como instrumentos de 
valoración, 
3. Fomentar o espírito crítico. 
4. Estimular a creatividade con propostas diversas (concursos de poesía, 
cartelería, fotografía, slogans, jingles...) 
 
 
6. Día sen lapis 
Preténdese con esta actividade: 
 
1. Interactuar na propia aula co máximo de ferramentas dixitais, prescindindo 
de materiais e metodoloxías tradicionais e respectando o horario establecido. 
 
7.  Seguindo un rastro fiable (webquests) 
 
Preténdese con esta actividade: 
 

1. Ofertar ó alumnado diversos recursos, estratexias e técnicas (de estudo, 
observación e rexistro sistemático, traballo cooperativo e por proxectos, 
selección e tratamento da información, emprego dos recursos tecnolóxicos...) 
que lle permitan avanzar na competencia de aprender a aprender e progresar 
cara unha autonomía nas súas aprendizaxes. 
 
8. Lett´s go frianciños 
 
Preténdese con esta actividade: 
 
1. Recoñecer a lingua inglesa como medio de comunicación e como ferramenta 
imprescindible de acceso ás fontes de información. 
2. Achegar ós alumnos ós diferentes lugares e culturas onde se fala a lingua 
inglesa. 
3. Desenvolver a competencia do tratamento da información e a alfabetización 
dixital 
4. Potenciar e facilitar a aprendizaxe para que os alumnos e alumnas logren 
desenvolver a capacidade aprender a aprender. 

Cara a comunidade educativa: 
 
1. Escola de pais/nais 
 
Preténdese con esta actividade: 
 
1. Coñecer as aplicacións ofimáticas básicas e imprescindibles para o manexo 
do ordenador. 
2. Aprender a facer uso da Internet. 
3. Tomar conciencia das vantaxes e dos perigos que a navegación na Internet 
pode entrañar para os fillos e fillas. 
 
2. Concursos on-line 
 
Preténdese con esta actividade: 
 
1. Promover a participación e implicación de toda a Comunidade Educativa 
(alumnado, profesorado e familias) nas actividades propostas ó abeiro do Plan 
Anual de Lectura e do Proxecto Documental Integrado. 
2. Incentivar o uso da Internet e das novas tecnoloxías como instrumentos de 
valoración, 
3. Fomentar o espírito crítico. 
4. Estimular a creatividade con propostas diversas (concursos de poesía, 
cartelería, fotografía, slogans, jingles...) 
 
 
Cara ao  profesorado 
 

1. Mantemento dos nosos espazos web: Páxina e Blogs 
 
Preténdese con esta actividade: 

1.1 Manter o colexio comunicado co exterior, utilizando os nosos 
espazos para mostrar o quefacer diario. 
1.2 Utilizar os nosos espazos web como lugar de traballo co 
alumnado, estruturando a páxina en bloques. 
1.3 Estudar e recompilar enlaces de interese. 

 
2. Actividades de formación na modalidade grupos de traballo, tanto con 

formación interna (con profesorado do centro como relatores), con 
formación externa (con relatores externos). As temáticas destes grupos 
de traballo sempre será acorde con actividades que queiramos 
desenvolver. 

3.  Actividades de formación individual a través do CEFORE o de distintas         
entidades formativas. 

4. Asistencia a xornadas e  congresos de interese. 
 
Preténdese con estas actividades: 
A formación continuada do profesorado para poder adaptarnos as distintas 
modalidades de traballo que vaian xurdindo. 

TEMPORALIZACIÓN DAS ACTIVIDADES 

AVALIACIÓN DO PROXECTO 
 

 

 
 
Todos estes indicadores nos proporcionarán, sen dúbida, datos e conclusións 
que nos permitirán elaborar propostas de mellora.  


